
GLOBAL IQTISODIYOTDA JANUBIY KOREYA 
MODELI: SAMSUNG VA HYUNDAI MISOLIDA 
KORPORATIV STRATEGIYALAR TAHLILI

Abdulaziz Xolmirzayev 
Turan International University
“Biznes boshqaruvi” kafedrasi o‘qituvchisi
Email: Abdulazizkeimyung@gmail.com
ORCID: 0009-0004-0782-0906

Annotatsiya: Ushbu tadqiqotda global iqtisodiyotda o‘ziga xos o‘rin egallagan Janubiy Koreya iqtisodiy taraqqiyot 
modeli hamda uning asosiy ustunlari hisoblangan «Samsung» va «Hyundai» kabi yirik konglomeratlar (chebollar)ning 
korporativ strategiyalari chuqur tahlil qilinadi. Tadqiqotda davlat va xususiy sektor integratsiyasi, eksportga yo‘naltirilgan 
industrializatsiya, texnologik transformatsiya hamda koreyscha an’anaviy boshqaruv falsafasining iqtisodiy samaradorlik 
va xalqaro raqobatbardoshlikka ta’siri yoritib berilgan. Xususan, yarimo‘tkazgichlar, yuqori texnologiyalar, avtomobilsozlik 
va «yashil» energetika tarmoqlarida ilg‘or innovatsiyalarni joriy etish orqali jahon bozorida yetakchilikka erishish omillari 
baholanadi. Tahlil natijalari asosida milliy sanoat tarmoqlarini modernizatsiya qilish, korporativ boshqaruv tizimini 
takomillashtirish hamda rivojlanayotgan davlatlar, xususan, O‘zbekiston iqtisodiyotiga Koreya tajribasini samarali tatbiq 
etish bo‘yicha ilmiy-amaliy takliflar ishlab chiqilgan.

Kalit so‘zlar: Janubiy Koreya modeli, chebol (재벌), Samsung (삼성), Hyundai (현대), korporativ strategiya, innovatsiya 
(혁신), yarimo‘tkazgichlar (반도체), R&D, O‘zbekiston iqtisodiyoti.

Abstract: This study provides an in-depth analysis of the South Korean economic development model, which occupies 
a unique position in the global economy, alongside the corporate strategies of its core pillars—major conglomerates 
(Chaebols) such as Samsung and Hyundai. The research examines the integration between the public and private sectors, 
export-oriented industrialization, technological transformation, and the impact of traditional Korean management philosophy 
on economic efficiency and international competitiveness. Specifically, it evaluates the key factors behind achieving global 
market leadership through advanced innovations in semiconductors, high technologies, the automotive industry, and the 
green energy sector. Based on the analytical findings, academic and practical implications are formulated for modernizing 
national industrial sectors, improving corporate governance frameworks, and effectively applying South Korea’s experience 
to emerging economies, particularly Uzbekistan. 

Keywords: South Korean Model, Chaebol (재벌), Samsung (삼성), Hyundai (현대), Corporate Strategy, Innovation (혁신), 
Semiconductor Industry (반도체), R&D, Uzbekistan Economy.

Аннотация: В данном исследовании проводится глубокий анализ южнокорейской модели экономического 
развития, занимающей особое место в мировой экономике, а также корпоративных стратегий ее ключевых столпов — 
ведущих конгломератов (чеболей), таких как Samsung и Hyundai. В работе освещаются интеграция государственного 
и частного секторов, экспортоориентированная индустриализация, технологическая трансформация, а также 
влияние традиционной корейской философии управления на экономическую эффективность и международную 
конкурентоспособность. В частности, оцениваются факторы достижения глобального лидерства за счет внедрения 
передовых инноваций в полупроводниковой промышленности, секторе высоких технологий, автомобилестроении и 
«зеленой» энергетике. На основе результатов анализа разработаны научно-практические выводы и рекомендации по 
модернизации национальных отраслей промышленности, совершенствованию системы корпоративного управления 
и эффективной адаптации опыта Южной Кореи к экономике развивающихся стран, в частности Узбекистана. 

Ключевые слова: южнокорейская модель, чеболь (Chaebol / 재벌), Samsung (삼성), Hyundai (현대), корпоративная 
стратегия, инновационное развитие (혁신), полупроводниковая промышленность (반도체), R&D (НИОКР), экономика 
Узбекистана.

K I R I S H
Janubiy Koreyaning global iqtisodiyotdagi o‘rni bugungi kunda munozarasizdir. 1960-yillarda dunyoning 

eng qashshoq davlatlaridan biri bo‘lgan mamlakat hozirda yalpi ichki mahsulot (YaIM) hajmi bo‘yicha dunyoning 
yetakchi iqtisodiyotlari qatoridan o‘rin egallaydi. Ushbu transformatsiya jarayoni nafaqat iqtisodiy, balki ijtimoiy-
madaniy omillar bilan ham bog‘liq bo‘lib, xalqaro hamjamiyatda “Han daryosi bo‘yidagi mo‘jiza” (한강의 기적 – 
Han-gang-ui gijeok) nomi bilan tanilgan.

1960-yillarda yalpi ichki mahsuloti aholi jon boshiga 100 dollardan kam bo‘lgan va dunyoning eng 
qashshoq agrar hududlaridan biri hisoblangan Janubiy Koreya qisqa tarixiy muddat ichida jahonning yuqori 
darajada sanoatlashgan yetakchi iqtisodiyotlari qatoridan mustahkam o‘rin egalladi. Ushbu transformatsiyada 
1961-yilda Park Chung-hee davrida tashkil etilgan Iqtisodiy rejalashtirish kengashi (EPB) besh yillik rejalar 
orqali xususiy konglomeratlarga davlat tomonidan maqsadli kreditlar va preferensiyalar berish mexanizmini 
muvaffaqiyatli yo‘lga qo‘ydi [1]. Janubiy Koreyaning iqtisodiy taraqqiyot modelini shakllantirishda davlat va 
chaebollar mamlakat iqtisodiy rivojlanishining ikkita asosiy instituti sifatida muhim rol o‘ynagan. Ayniqsa, 
1960–1970-yillardagi dastlabki industrializatsiya davrida ushbu ikki institut mamlakatning sanoatlashuvi va 
iqtisodiy rivojlanish jarayonini belgilab bergan. 1960-yillarning boshlarida Park Chung-hee hukumati huzuridagi 
Iqtisodiy rejalashtirish kengashi industrializatsiyaning sur’ati va yo‘nalishlarini belgilash bilan birga, chaebollarni 
davlat tomonidan amalga oshirilayotgan iqtisodiy siyosatga faol jalb etgan. Vaqt o‘tishi bilan Samsung, Hyundai 
kabi yirik biznes guruhlari davlat tomonidan ishlab chiqilgan sanoat siyosatini amalga oshiruvchi subyektlardan 
global bozorda faoliyat yurituvchi yirik korporatsiyalarga aylandi.

Mazkur jarayonda davlatning strategik sanoat siyosati, eksportga yo‘naltirilgan iqtisodiy rivojlanish modeli 
va yirik korporativ guruhlarning faoliyati o‘zaro uyg‘unlashib, Janubiy Koreyaning xalqaro raqobatbardoshligini 
shakllantirishda muhim omil bo‘ldi. Shu nuqtayi nazardan, Samsung va Hyundai kompaniyalari Koreya iqtisodiy 
modelining amaliy natijalarini aks ettiruvchi muhim korporativ misollar sifatida namoyon bo‘ladi.

Ushbu maqolaning maqsadi global bozorning yetakchi ishtirokchilari bo‘lgan Samsung va Hyundai 
kompaniyalarining korporativ strategiyalarini tahlil qilish orqali Janubiy Koreya iqtisodiy modelining o‘ziga xos 
xususiyatlarini yoritib berishdan iborat. Tadqiqot doirasida kompaniyalarning iqtisodiy faoliyati bilan bir qatorda, 
ularning xalqaro raqobatbardoshligini ta’minlagan korporativ strategiyalar, innovatsion yondashuvlar, boshqaruv 
falsafasi va rivojlanish mexanizmlari ham tahlil qilinadi.

M A V Z U G A  O I D  A D A B I Y O T L A R  S H A R H I
Koreya iqtisodiyoti rivojlanishining fundamentini chaebollar (재벌) tashkil etadi. Bu atama “boylik” (재 

— chae) va “klan” (벌 — bol) so‘zlarining birlashmasidan hosil bo‘lgan bo‘lib, yirik oilaviy konglomeratlarni 
ifodalaydi. Ushbu tizimning asosiy kuchi markazlashgan boshqaruv va jamoaviy mas’uliyat — “Uri-ui Jeong-sin” 
(우리의 정신 — “Bizning ruhimiz”) tamoyiliga tayanishidir (1-jadval).

1-jadval. Chaebollar tushunchasining turli olimlar tomonidan berilgan ta’riflari va asosiy xususiyatlari1

Olimlar / Mualliflar Berilgan ta’rif Asosiy xususiyatlari

Byun, H-Y (1975)

Yagona tizim orqali boshqariladigan, 
umumiy moliya, mehnat munosabatlari 
va boshqaruvni o‘z ichiga olgan yirik 
korxonalar guruhining monopolistik 

kapitali.

Guruh tarkibidagi har bir korxona rasman 
mustaqil bo‘lsa-da, amalda bir-biriga uzviy 

bog‘liq va o‘zaro tobe hisoblanadi.

Jones & Sakong (1980)
Xolding kompaniyalari orqali oilaning 

yuqori darajada markazlashgan 
nazoratiga asoslangan korporativ tizim.

1) Biznesni diversifikatsiya qilish orqali 
asoschi va uning oilasi tomonidan 

boshqarilishi;
2) Tashqi kapitalga (bank kreditlariga) haddan 

tashqari qaramlik; eksportni rag‘batlantirish 
va davlat-biznes o‘rtasidagi yaqin hamkorlik 

hisobiga o‘sish.

Lee, K-O & Lee, S-S (1985)

Alohida shaxs yoki oila tomonidan egalik 
qilinadigan va boshqariladigan, biznesda 

monopol mavqega ega bo‘lgan yirik 
kompaniyalar tizimi

Egalik va boshqaruvning yagona oila 
qo‘lida to‘planishi hamda turli sohalarga 

diversifikatsiyalashgan biznes tuzilmasi [1].

1	  Manba: muallif ishlanmasi.

Adabiyotlar tahlili shuni ko‘rsatadiki, chebollarning tashkiliy kuchi g‘arb korporatsiyalaridan farqli o‘laroq 
markazlashgan oilaviy ierarxiya, kross-aksiyadorlik, davlat kafolatlari hamda jamoaviy mas’uliyat — «Uri-ui 
Jeong-sin» (우리의 정신 – «Bizning ruhimiz») tamoyiliga tayangan [1]. Samsung va Hyundai kabi gigantlar 
aynan shu model vositasida mamlakat eksportining (수출 – suchul) qariyb 60 foizdan ortig‘ini ta’minlab, milliy 
iqtisodiyot lokomotiviga aylangan. Samsung va Hyundai kabi gigantlar aynan shu model yordamida mamlakat 
eksportining (수출 – suchul) asosiy qismini ta’minlab kelmoqda.

Tadqiqot metodologiyasi
Ushbu maqolaning maqsadi global bozorning yetakchi ishtirokchilari bo‘lgan Samsung va Hyundai 

kompaniyalarining korporativ strategiyalarini tahlil qilish orqali Janubiy Koreya iqtisodiy modelining o‘ziga xos 
xususiyatlarini yoritib berishdan iborat. Tadqiqot doirasida kompaniyalarning iqtisodiy faoliyati bilan bir qatorda, 
ularning xalqaro raqobatbardoshligini ta’minlagan korporativ strategiyalar, innovatsion yondashuvlar, boshqaruv 
falsafasi va rivojlanish mexanizmlari tahlil qilinadi.

Tadqiqotda qiyosiy tahlil, korporativ keys tahlili (Samsung va Hyundai misolida) hamda 1994–2020-yillarda 
Janubiy Koreyada mahalliy arizachilar tomonidan ro‘yxatga olingan patentlar dinamikasini empirik baholash 
usullaridan foydalanildi.

T A H L I L  V A  N A T I J A L A R
Samsung so‘zi koreys tilida “Uch yulduz” (삼성) ma’nosini anglatadi. Kompaniya 1990-yillarda e’lon 

qilgan “Pumjil Gyeong-yeong” (품질 경영 — sifat menejmenti) strategiyasi uning global qiyofasini butunlay 
o‘zgartirdi. Hozirda Samsung yarimo‘tkazgichlar (반도체 — bandoche) va sun’iy intellekt (인공지능) sohasida 
mutlaq yetakchidir. Samsung global DRAM va NAND flesh-xotira bozori ulushining qariyb 45–50 foizini nazorat 
qiladi. Bu shuni anglatadiki, dunyodagi ko‘plab smartfonlar, kompyuterlar va serverlarning “yuragi” Samsung 
chiplaridan iborat. Kompaniyaning strategiyasi ikki asosiy ustunga tayanadi (1-rasm)	 .

1-rasm. Seul shahrining 1950–2018-yillardagi 
urbanistik va iqtisodiy transformatsiyasi2

1. Massiv sarmoya va «First Mover» («Super-gap» / 초격차) strategiyasi: Samsung yarimo‘tkazgich sohasiga 
global inqirozlar va bozor pasayishi davrida ham raqobatchilariga qaraganda 2–3 barobar ko‘p investitsiya 
kiritish («kontr-siklik investitsiya») orqali texnologik masofani keskin uzaytiradi. Natijada Samsung eng yangi 
nanotexnologik chiplarni (masalan, 3 nm GAA arxitekturasi) bozorga birinchi bo‘lib chiqarib, monopolistik 
rentani qo‘lga kiritadi hamda HBM (High Bandwidth Memory) yuqori o‘tkazuvchanlikka ega AI xotira chiplari 
bo‘yicha jahon bozorini boshqaradi.

2	  Manba: muallif ishlanmasi.

2. Sifat menejmenti (품질 경영): 1993-yildagi «Yangi menejment» inqilobida rais Li Gon Xi ilgari surgan 
«Xotiningiz va farzandingizdan boshqa hamma narsani o‘zgartiring» shiori ostida sifatsiz mahsulotlar zavod 
maydonida yoqilib, sifat korporatsiyaning oliy qadriyatiga aylantirildi. Bularda Massiv sarmoya va “First Mover” 
strategiyasi: Samsung yarimo‘tkazgich sohasiga boshqa raqobatchilarga qaraganda ko‘proq sarmoya kiritadi 
va eng yangi texnologiyalarni (masalan, 3 nm chiplar) bozorga birinchi bo‘lib olib chiqishga intiladi. Bu unga 
monopol rentaga ega bo‘lish imkonini beradi. Ikkinchidan, Sifat menejmenti (품질 경영) bo‘lib, 1993-yildagi “Yangi 
menejment” inqilobi sifatni sotsial ustuvorlikka aylantirdi [2].

Bugungi kunda Samsung sun’iy intellekt (인공지능) chiplari va zavod avtomatizatsiyasi sohasida yangi 
inqilobni boshlamoqda. Kompaniyaning yillik daromadi ko‘p hollarda ba’zi o‘rtacha davlatlarning YaIMidan 
yuqori turishi uning global iqtisodiy ta’sirini isbotlaydi.

Hyundai kompaniyasining rivojlanish falsafasi. Hyundai nomi “Zamonaviylik” (현대) degan ma’noni anglatadi. 
Uning rivojlanish tarixi koreyscha “Dojeon Jeong-sin” (도전 정신 — chaqiriqlarga javob berish ruhi) tushunchasi 
bilan bog‘liq.

Kompaniya asoschisi Chung Ju-yungning og‘ir sanoat va avtomobilsozlikka asos solishi “imkonsiz 
narsaning o‘zi yo‘q” degan falsafaga asoslangan edi. Bugungi kunda Hyundai “Ekologik toza iqtisodiyot” (친환경 
경제) doirasida vodorod va elektr transporti sohasida dunyo standartlarini belgilab beribgina qolmay, bu nafaqat 
Janubiy Koreya iqtisodiyoti, balki mamlakat yashil iqtisodiyoti uchun ham ulkan hissa qo‘shmoqda.

Innovatsion salohiyat va patentlar tahlili. Janubiy Koreyaning texnologik taraqqiyotida Samsung Electronics 
va Hyundai Motor kompaniyalari mamlakat milliy innovatsion ekotizimining tayanchi bo‘lib xizmat qilgan 
(2-rasm).

2-rasm. 1994–2020-yillarda Samsung Electronics va Hyundai Motor 
kompaniyalarining Janubiy Koreyadagi patent arizalaridagi ulushi3 (%)

2-rasm ma’lumotlariga ko‘ra, eng yuqori cho‘qqi davrida — 1996-yilda ushbu ikki gigant korporatsiyaning 
umumiy patent arizalaridagi yig‘ma ulushi 31,29 % ga yetgan, ya’ni mamlakatda ro‘yxatga olingan har 10 
ta patentdan 3 tasi bevosita ushbu ikki kompaniya tomonidan yaratilgan. Xususan, 1997-yilda Samsung 
Electronicsning bir o‘zi mamlakat jami patentlarining 24,08 % ini ta’minlagan bo‘lsa, Hyundai Motor 1996-yilda 
13,02 % lik ko‘rsatkichni qayd etgan [3]. Ushbu empirik ko‘rsatkichlar Janubiy Koreyada R&D va intellektual 
mulk ishlab chiqarishda mazkur ikki chebolning naqadar ustuvor mavqega ega bo‘lganini yaqqol isbotlaydi [3].

Koreya kompaniyalari faqat mahsulot emas, balki “Hallyu” (한류 — koreys to‘lqini) orqali o‘z biznes 
madaniyatini ham eksport qilmoqda. Bu jarayon davlatning xalqaro maydondagi nufuzi — “Gukgyeok” (국격) 
oshishiga xizmat qiladi. O‘zbekiston iqtisodiyoti uchun Koreya modeli, ayniqsa, yuqori texnologiyali ishlab 
chiqarishni mahalliylashtirish va eksport salohiyatini oshirishda muhim andoza bo‘lib xizmat qilishi mumkin.

Korporativ ierarxiya va “Ppalli-Ppalli” (빨리빨리) madaniyati: Koreys kompaniyalarining tezkor innovatsiya 
qilish qobiliyati ularning madaniy kodlariga singib ketgan. Milliy mentalitetdagi “Ppalli-Ppalli” (빨리빨리 — 
“tezroq, tezroq”) tamoyili Samsungning bozor tendensiyalariga tezda moslashish va raqobatchilardan oldinda 
bo‘lish strategiyasini aks ettiradi [2]. Bu tezkorlik, vertikal boshqaruv va jamoaviy sodiqlik (우리의 정신 — “Uri-ui 
Jeong-sin”) iqtisodiy gigantlarning barqarorligini ta’minlaydi. Bu tushuncha nafaqat jamiyatda keng miqyosda 
tus olgan, balki iqtisodiy jihatdan ham muhim ahamiyat kasb etadi. Chunki yuqorida aytib o‘tilganidek, jamiyatni 

3	  Manba: muallif ishlanmasi.

ijobiy tomonga undovchi vositalar, ya’ni u xoh moddiy, xoh nomoddiy bo‘lmasin, iqtisodiy tomondan ham 
yuksalishga xizmat qiladi.

X U L O S A  V A  T A K L I F L A R
Samsung va Hyundai muvaffaqiyati shuni ko‘rsatadiki, iqtisodiy o‘sish uchun faqat sarmoya yetarli emas. 

Buning uchun tizimli “Innovatsiya” (혁신 — hyeoksin), kuchli korporativ intizom va milliy o‘zlikni aks ettiruvchi 
strategiya zarur. Koreys tilidagi terminlar va ularning ortidagi falsafani o‘rganish ushbu muvaffaqiyat sirlarini 
chuqurroq anglash va mahalliy sharoitga tatbiq etish imkonini beradi. O‘zbekiston sharoitida ushbu “Koreya 
modeli”dan mahalliylashtirish va yuqori texnologiyali eksportni yo‘lga qo‘yishda andoza olish mamlakatimizning 
iqtisodiy salohiyatini yangi bosqichga olib chiqadi [4]. Biroq, bu andozani ko‘r-ko‘rona ko‘chirish emas, balki uni 
milliy xususiyatlar va hozirgi global tendensiyalar bilan integratsiya qilish iqtisodiy yuksalishning kalitidir.

